
					ఈ పుట అచ్చుదిద్దబడ్డది

ఆ. ................................................

.................................................

యిట్లు దేశభేద మెఱిఁగి బలాఢ్యుఁడై

యాత్ర సేయు పతి జయంబు నొందు. 860



ఉ. రాత్రిమెయి న్నిజాప్తభటరక్షితుఁడై సతియోగముం దృణా

మాత్రము నిద్రసేయుచుఁ బ్రమత్తగజేంద్రతురంగఘంటికా

చిత్రనినాదఘోషములచేఁ దగ మేల్కని యెపు సత్క్రియా

పాత్రుల నాదరింపఁదగుఁ బన్నుగ మేల్కనియున్నవారలన్. 861



ఉ. శత్రుజనాంతపాలునికి స్వల్పమ యిచ్చుచు నాసవెట్టుచున్

మిత్రునిగాఁ నొనర్చుచు నమిత్రధరిత్రికిఁ బోవు రాజు దా

శాత్రప్రభూమినిం గలుగు చారుపదార్థములెల్లఁ బుణ్యచా

రిత్రత నల్లనల్లన హరించుట యొప్పు నిగూఢవృత్తిమై. 862



ఆ. తాను బలము సాధుతనమున నడిచినఁ

బరుల కూర కేల భయము పుట్టు

నగ్ని చల్లనైన నందఱుఁ ద్రొక్కరే

కడుఁ బ్రతాపి గాక కలదె జయము. 863



చ. మనుజుల కందరాని నియమంబు తదాప్తులు సుట్టునున్కియున్

వెనుకకుఁ ద్రోవ రేమియు నివేశితమంటపపూర్వరాగమున్

జనదు నివాసభూమి కగుచందును జుట్టును సేయుశూరులన్

జన నియమించి మార్గములు సర్వము గట్టఁగఁ బంచు టొప్పగున్. 864




కామందకము







క. విడిదల విడియఁగ నూఁతులు

నడబావులు నిమిషమున నొనర్చుచు నచ్చో

నెడనెడ నెనరునఁ బొడిచిన

కడుధీరత నిల్చి యధికగర్వోన్నతుఁడై. 865




ముద్రామాత్యము







క. మునుసుద్దులకుం బనిచిన

జను లగ్గిం బొగల దూర్యశబ్దవిశేషం

బును నానవాలుగాఁ గొని

చనుదేఁదగు మొనకు నచటిచందముఁ జెప్పన్. 866




నీతిసారము







క. అరిపై నరిగి నృపాలుం

డరిపురనికటస్థలముల ననుగుణభూమిన్

బరకించి సకలసైన్యము

చరమిడి విడియింపవలయుఁ దద్జ్ఞుం డగుచున్. 867

		 ఈ పేజీలో చివరి మార్పు 16 జూన్ 2020న 03:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

